Campusmøte HVL/Førde mån 17. feb 2025 kl 1030 (1 t) på nett
Tilstades: Julia Maureira (student), Oda Solheim (student), Gizem Ates Venås (FTMS), Per Kristian Engdal (FTMS), Irene Valaker (FSH), Anny Aasprang (FHS), Øyvind Midtbø Berge (nestleiar – leia møtet), Geir Kåre Resaland – (prorektor/observatør), Sigurd Sandvoll (FLKI/observatør) og Hans Jakob Reite (sekr) 
Forfall: Monica Wammen Nortvedt (leiar) og John Tveit (ASAL).

Sakliste:
1/25: Godkjenning av innkalling og dagsorden. Endeleg godkjenning av tidlegare godkjendt referat frå oktobermøtet. Ok.

2/25: Status oppfølgingspunkt frå oktobermøtet til TL: «Campusmøtet ønskjer at HVL som institusjon vert representert i referansegruppa for Vestlandslegen i Førde».
Geir Kåre ventar på avgjerd frå rektor. Areal vert eitt av dei viktige tema, i tillegg til korleis vestlandslegen kan virke inn på generell campusutvikling ved HVL/Førde.
Oppfølgingspunkt: Vidare oppfylgjing på neste møte 8. april. (Geir Kåre)

3/25: Status samlingsarenaer og påmelding frå HVL v/ samfunnskontakt.
I det kortsiktige arbeidet fungerer dette. Døme: Helseinnovasjonskonferansen. I det langsiktige løpet er tilbakemeldingane meir tilfeldige. 
Oppfølgingspunkt: (Hans Jakob)
· Vi tek denne lista opp på møta framover – til dømes på neste møte 8. april.
· Vi sjekkar ut kvar toppleiinga bør delta frå podiet. Dette må tidleg inn i kalendrane.
· Vi sjekkar ut kva tid toppleiinga likevel er i området, slik at vi kan arrangere andre viktige møte samstundes.

4/25: Læringslaben ved HVL/Førde: Korleis kan vi få betre effekt av denne?
I dette arbeidet er HVL-Skape og læringslaben i seg sjølv viktige brikker, men institutta må også vere pådrivarar. Vi brukar læringslaben aktivt til gaminghelg, open dag og leksehjelp. Vi må vere endå flinkare til å bruke den til faglunsjar og ved studentmottak.

Oppfølgingspunkt: 
· Vi får høgst truleg inn ny ressurs på videoredigering. Vi kan bruke denne ressursen og andre til opplæring av tilsette. (Hans Jakob)
· Vi må fremje læringslaben som arena for samarbeid mellom studentar på tvers av fakulteta våre. (Anny og Per Christian)
· Vi må sjekke om kapasiteten på medielaben er god nok for å yte tenester til regigering. (Hans Jakob) 

5/25: Campusutvikling. Bakgrunn: Det vert styreseminar i HVL 5. mars om campusutvikling. Kva innspel vil campusmøtet i Førde gi inn til dette møtet?
Som bakgrunn for møtet vart det referert frå KI-lunsjen måndag 27. jan og Helseteknologikonferansen i februar – vidare mellom anna om utvikling av studia «elektroingeniør deltid» og «mulig nytt byggstudie» - i Førde. 
I tillegg: På sjukepleie utviklar vi ny måte å organisere praksisarbeidet på. Stikkord: Langpraksis. Dette involverer samarbeid både med spesialisthelsetenesta og kommunane. Anny vil melde fleire punkt direkte til Monica.
Det vart lagt vekt på at studentinvolvering er viktig i rekrutteringsarbeidet. Viss det oppstår tvil om organisasjonsfri, så vert dette å ta direkte opp med fagseksjonsleiar Anny. Til dømes har sjukepleiarar frå HVL vore på sju vidaregåande skular i distriktet no i vinter. På alle desse skulane har dei med sjukepleiarstudentar som er i praksis nær desse skulane lokalt.
Det er viktig at campus Førde får ein gjennomgang på universell utforming.
Opplegget for styreseminaret 5. mars er at dei tre prodekanane samarbeider om ein presentasjon generelt om emnet campusutvikling, og at dei dreg inn fakultetsperspektivet. Det vert særleg fokusert på tilhøva på det enkelte campus.
Erik Kyrkjebø vert utfordra på oppbygging av robotlaben og teknoløftet i Førde. Studentperspektivet står også sentralt.
Eit anna bakteppe er at elevane på vidaregåande skular satsar meir yrkesretta og mindre studieførebuande. Dette - saman med variasjon i ungdomskulla - gir utfordringar for HVL og det einskilde campus.
Nedanfor står ei oppdatert momentliste, men den er ikkje uttømande. Vi kan sende inn moment til prodekanane Monica og Øyvind heilt fram til møtet 5. mars, men det vart opplyst at dei skal ha neste møte med førebuingar alt torsdag 20. februar, så det kan vere lurt vere ute alt då.

 Førebels momentsamling som prodekanane kan plukke ifrå:
· Vi må la rekruttering gjennomsyre alt vi gjer.
· Vi må kunne dyrke vår eigenart - gjerne ved å kunne gi andre studietilbod enn andre campus i HVL.
· Ei ny fellessatsing på Campus Førde er helseteknologi - helse og teknologi. Dette har vi jobba med over tid, og vi forsterkar dette arbeidet framover.
· Vi må vere med å utvikle samarbeidet omkring Campus Vie med Helseklynge og Vestlandslegen som viktige element.
· Vi må vere med å utvikle organisasjonen Campus Verftet AS til ein samarbeidande organisasjon med over 50% private eigarinteresser.
· Vi må utvikle studietilboda slik at vi balanserer campustilbod med nett- og samlingsbaserte tilbod.
· Vi må legge vekt på yrkesnære og praktiske utdanningar.
· Vi må utvikle samarbeidet mellom dei to fakulteta innan helse og teknologi både når det gjeld undervisning og forsking.
· Vi må samarbeide med vertskommunen Sunnfjord og alle dei andre kommunane i regionen. Vi må gjere Førde til ein endå betre studentby.
· Vi må samarbeide med arbeids- og næringslivet i regionen. Døme kan vere Retrams som involverer våre studentar opp mot teknologi i helsetenester. Likeeins Renasys som er leiande i avløps- og kloakkreinsing i samarbeid med kommunane.  
· Vi må markere og synleggjere HVL/Førde betre i lokalsamfunnet og i heile regionen. Kommunikasjon ut i resten av samfunnet er heilt avgjerande, også kommunikasjon direkte frå fagmiljøa – både når det gjeld undervisning og forskning.

6/25: Eventuelt.  
· Neste campusmøte vert tysdag 8. april. Det vert fysisk møte med lunsjverkstad på førehand. Lunsjverkstaden får tema «struktur på samskapingsprosessar innan forsking ved HVL/Førde - kva støttestrukturar og muligheiter finst for tilsette som ønsker å utvikle ideer og innovasjon.»
· Universitetssamarbeidet Artemis. Gizem er HVL sin deltakar på arbeidspakke 5 - om innovasjon.
· EXPO med avslutning for FTMS vert tors 12. juni. Kva med å også presentere helseforskinga denne dagen – i tillegg til forskinga på FTMS? Per Christian og Anny drøftar dette nærare. Frå våren -26 bør ein kunne ta sikte på ein felles sluttdato, sjølv om det gir plassutfordringar. Til opplysning: Sjukepleie har avslutting fredag 6. juni.   
